
TIJORAT BANKLARIDA TOʻLOV AMALIYOTINI 
TAKOMILLASHTIRISH: MUAMMOLAR VA 
YECHIMLAR
Kurbosheva Mohira Xafizovna
TDIU Mustaqil tadqiqotchi

Annotatsiya. Ushbu maqola tijorat banklarida toʻlov amaliyotining zamonaviy holati, uning ahamiyati va duch kelinayotgan 
muammolarni tahlil qiladi. Maqolada toʻlov tizimlarini takomillashtirishning asosiy yoʻnalishlari – texnologik innovatsiyalarni 
joriy etish (real vaqt rejimidagi toʻlovlar, sunʼiy intellekt, blokcheyn), jarayonlarni optimallashtirish va avtomatlashtirish, 
mijoz tajribasini yaxshilash, xavfsizlikni kuchaytirish, FinTech kompaniyalari bilan hamkorlik qilish hamda xodimlar 
malakasini oshirish – batafsil yoritiladi. Takomillashtirish natijasida erishiladigan afzalliklar va bank tizimi uchun uning 
strategik ahamiyati ham muhokama qilinadi.

Kalit soʻzlar: tijorat banklari, toʻlov amaliyoti, raqamlashtirish, blokcheyn, real vaqt rejimidagi toʻlovlar, kiberxavfsizlik, ochiq 
bankchilik, jarayonlarni avtomatlashtirish, mijoz tajribasi, bank innovatsiyalari.

Abstract. The article analyzes the current state of payment practices of commercial banks, its importance and the challenges 
they face. This article examines in detail the key areas for improving payment systems, including the implementation of 
technological innovations (real-time payments, artificial intelligence, blockchain), process optimization and automation, 
improved customer experience, enhanced security, collaboration with fintech companies, and staff development. The 
benefits of these improvements and their strategic significance for the banking system are also discussed.

Key words: Commercial banks, payment practices, digitalization, blockchain, real-time payments, cybersecurity, open 
banking, process automation, customer experience, banking innovations.  

Аннотация. В статье анализируется современное состояние платёжной практики коммерческих банков, 
её значение и стоящие перед ними вызовы. В статье подробно рассматриваются основные направления 
совершенствования платёжных систем – внедрение технологических инноваций (платежи в реальном времени, 
искусственный интеллект, блокчейн), оптимизация и автоматизация процессов, улучшение клиентского опыта, 
укрепление безопасности, сотрудничество с финтех-компаниями и повышение квалификации персонала. Также 
рассматриваются преимущества этих улучшений и их стратегическое значение для банковской системы.

Ключевые слова: Коммерческие банки, платежные практики, цифровизация, блокчейн, платежи в режиме 
реального времени, кибербезопасность, открытый банкинг, автоматизация процессов, клиентский опыт, банковские 
инновации.

K I R I S H
Zamonaviy bank tizimida toʻlov amaliyoti har qanday moliya muassasasining muvaffaqiyatini belgilovchi 

asosiy omillardan biridir. Oʻzbekiston bank tizimini rivojlantirishning 2017–2021-yillarga moʻljallangan 
strategiyasida belgilangan vazifalarning bajarilishi zaruriyati hamda respublikamiz tijorat banklari faoliyatini 
rivojlantirish bilan bogʻliq ayrim muammolarning mavjudligi va ularni hal qilishga qaratilgan taklif hamda 
tavsiyalarni ishlab chiqish zarur.

“Iqtisodiyotni yanada rivojlantirish va liberallashtirishga yoʻnaltirilgan makroiqtisodiy barqarorlikni 
mustahkamlash va yuqori iqtisodiy oʻsish sur’atlarini saqlab qolish, milliy iqtisodiyotning barqarorligini ta’minlash, 
investitsiyaviy muhitni yaxshilash orqali mamlakatimiz iqtisodiyoti tarmoqlari va hududlariga xorijiy sarmoyalarni 
faol jalb etish”¹ bugungi kundagi maqsadimizdir. Bugungi kunda tijorat banklarida innovatsion bank xizmatlarini 
rivojlantirish iqtisodiyotdagi keng koʻlamli islohotlarni amalga oshirish uchun muhim iqtisodiy ahamiyatga ega. 
Ayniqsa, mamlakatimizni yangilash va modernizatsiya qilish boʻyicha iqtisodiyot tarmoqlari hamda sohalarida 
olib borilayotgan islohotlar sharoitida amaldagi xizmatlar sifatini oshirish, yangiliklarni amaliyotga tatbiq 
etishni faollashtirish va bunda xorijiy banklar tajribasini keng qoʻllash talab qilinadi. Iqtisodiyotda zarur tarkibiy 
oʻzgartirishlarni amalga oshirmasdan, bank mahsulot va xizmatlarini diversifikatsiyalamasdan hamda texnologik 
jihatdan yangilamasdan turib, jahon moliya bozorida mustahkam oʻringa ega boʻlish mushkul.

Globallashuv, raqamlashtirishning jadallashuvi va mijozlarning yuqori talablari sharoitida tijorat banklari 
oʻz toʻlov tizimlarini doimiy ravishda takomillashtirishga majbur. Bu nafaqat operatsion samaradorlikni oshirish, 
balki raqobatbardoshlikni saqlab qolish hamda mijozlarga sifatli xizmat koʻrsatish uchun ham hal qiluvchi 
ahamiyatga ega.

Ushbu maqolada tijorat banklarida toʻlov amaliyotini takomillashtirishning asosiy yoʻnalishlari va zamonaviy 
strategiyalari koʻrib chiqiladi.

M A V Z U G A  O I D  A D A B I Y O T L A R  S H A R H I
Tijorat banklarida raqamli bank xizmatlarini rivojlantirishning nazariy va amaliy masalalari iqtisodchi-olimlar 

tadqiqotlarida keltirib oʻtilgan. Xususan, O. Lavrushin fikricha: “Kelajakda banklarning operatsion xarajatlari 
aynan raqamlashtirilgan bank xizmatlariga bogʻliqligi ortadi” [2].

A.T. Berdiqulov oʻz tadqiqotida: “Anʼanaviy toʻlovlar, ayniqsa transchegaraviy toʻlovlar, uzoq vaqt talab 
qilishi va koʻplab vositachilarni oʻz ichiga olishi banklarda ortiqcha xarajatlarning koʻpayishiga xizmat qiladi” [3].

J. Smit fikricha: “FinTech kompaniyalari innovatsion va tezkor toʻlov yechimlarini taklif qilib, banklarga jiddiy 
raqobat tugʻdirmoqda. Bu banklarda innovatsion xizmat turlarining kengayishiga va mijozlarning koʻproq vaqtini 
tejashga sabab boʻladi” [4].

A.A. Ibragimov: “Toʻlov amaliyotidagi barcha jarayonlarni standartlashtirish, ularni soddalashtirish va 
birxillashtirish banklarda marketing tadqiqotlari bilan bevosita bogʻliq” [5].

Z.I. Xakimovning fikricha: “Qishloq xoʻjaligi mahsulotlari ishlab chiqaruvchilarini moliyaviy qoʻllab-
quvvatlashda tijorat banklari tomonidan berilayotgan kreditlarni olish jarayonini raqamlashtirish ikki tomon 
uchun ham manfaatli boʻlishi bilan birga ishlab chiqarish samaradorligining oshishiga xizmat qiladi” [6].

Bizning fikrimizcha, yuqorida aytib oʻtilgan fikrlarni umumlashtirgan holda, banklarda innovatsion xizmat 
turlarining kengayishi aholi va yuridik shaxslarning vaqtini tejash hamda ortiqcha xarajatlarini kamaytirishga 
xizmat qiladi.

T A D Q I Q O T  M E T O D O L O G I YA S I
Maqolani yozishda statistik tahlil, qiyosiy tahlil, intervyu va anketa soʻrovnomalari kabi ilmiy tadqiqot 

metodlaridan foydalanildi.

T A H L I L  V A  N A T I J A L A R
Moliyaviy xizmatlar bozorining samarali, barqaror va haqqoniy faoliyat yuritishi uchun moliyaviy institutlar 

professional me’yor va etikaga ega bo‘lishi, moliyaviy bozorning regulyator tomonidan samarali nazorat qilinishi 
va tartibga solinishi, moliyaviy xizmatlardan foydalana olish imkoniyati hamda iste’molchilarning huquqlarini 
himoya qilinishi, shuningdek, aholining moliyaviy savodxonligini oshirish imkoniyati kabi o‘zaro bog‘liq 
komponentlarning mavjudligini taqozo etadi.

Shu bilan birga, iste’molchilarning huquqlarini himoya qilish nazorat qiluvchi organlarning huquqiy va 
tartibga soluvchi muhitni samarali shakllantirish faoliyati bilan chambarchas bog‘liqdir.

O‘zbekiston Respublikasi Prezidentining 2018-yil 9-yanvardagi PF-5296-son “O‘zbekiston Respublikasi 
Markaziy bankining faoliyatini tubdan takomillashtirish chora-tadbirlari to‘g‘risida”gi Farmoniga asosan jismoniy 
va yuridik shaxslarning murojaatlari bilan ishlash departamenti negizida Markaziy bankning Bank xizmatlari 
iste’molchilarining huquqlarini himoya qilish xizmati tashkil etildi [8].

Xizmatning asosiy vazifalari quyidagilardan iborat:
• bank xizmatlari iste’molchilarining huquq va qonuniy manfaatlarini himoya qilish;
• moliyaviy xizmatlar qulayligini oshirish;
• aholi va tadbirkorlik subyektlarining moliyaviy savodxonlik darajasini oshirish.
Bunda bank xizmatlari deganda tijorat banklari, mikrokredit tashkilotlari va lombardlar tomonidan 

ko‘rsatilayotgan xizmatlar tushuniladi. Bank xizmatlari iste’molchilari deganda esa kredit tashkilotlaridan bank 
xizmatlarini olmoqchi bo‘lgan, olayotgan yoki olib bo‘lgan jismoniy shaxslar (ro‘yxatdan o‘tgan yakka tartibdagi 
tadbirkorlar ham) va yuridik shaxslar kiradi.

Xizmat o‘z faoliyati davomida tijorat banklari, mikrokredit tashkilotlari va lombardlar tomonidan huquqbuzarlik 
holatlari bilan bog‘liq murojaatlarni ko‘rib chiqib, mazkur huquqbuzarliklarni bartaraf etish va iste’molchilarning 
huquqlarini tiklash bo‘yicha ishlar olib boradi.

Bank xizmatlari iste’molchilarining huquqlarini himoya qilish tizimini takomillashtirish va kuchaytirish 
maqsadida Jamoat qabulxonalarini tashkil etish rejalashtirilgan. Mazkur Jamoat qabulxonalariga iste’molchilar 
bank xizmatlari sohasidagi amaldagi qonunchilik normalari yuzasidan maslahat va tushuntirishlar olish 
maqsadida murojaat etishlari mumkin.

Shuningdek, moliyaviy xizmatlarning ommabopligini oshirish maqsadida bank xizmatlari iste’molchilarining 
manfaatlarini himoya etish va aholining bank tizimiga bo‘lgan ishonchini mustahkamlash yuzasidan moliya-
kredit tizimida tegishli chora-tadbirlarni amalga oshirish, bank xizmatlarini ko‘rsatish madaniyatini oshirish, 
mijozlarning talablarini qondirish imkonini beruvchi innovatsion bank xizmatlarini ko‘rsatish ko‘zda tutilgan.

Markaziy bank bank xizmatlarining sifatini yaxshilash, aholi va tadbirkorlik subyektlarining moliyaviy 
savodxonligini oshirish hamda bank xizmatlari iste’molchilarining huquqlarini himoya qilishga qaratilgan 
qonunchilik normalarini takomillashtirish yuzasidan rejali tarzda ishlarni amalga oshirib boradi [1].

Tijorat banklarida to‘lov amaliyotini takomillashtirish bo‘yicha raqamlar asosida ma’lumot jadval shaklida 
tayyorlandi. Jadvalda asosiy ko‘rsatkichlar, ularning hozirgi holati, takomillashtirish uchun takliflar va kutilayotgan 
natijalar ko‘rsatilgan (1-jadval).

1-jadval. Tijorat banklarida to‘lov amaliyotini takomillashtirish1

T/r Ko‘rsatkich Hozirgi holat 
(raqamlar bilan)

Takomillashtirish bo‘yicha 
takliflar

Kutilayotgan natija 
va raqamlar izoh

1 To‘lov operatsiyalar 
soni

1,200,000 
operatsiya/oy

To‘lov tizimlarining 
avtomatlashtirilishini oshirish

1,500,000 
operatsiyaga 
yetkazish 

25% o‘sish

2
To‘lov operatsiyalari 
bo‘yicha xatoliklar 
foizi

0.8%
Xatoliklarni kamaytirish uchun 
yangi monitoring tizimi joriy 
qilish

Xatoliklar 0.3% 
gacha kamayadi

Xatoliklar
kamayadi

3 To‘lovlarni qayta 
ishlash vaqti O‘rtacha 4 daqiqa To‘lovlarni tezlashtirish uchun 

yangi serverlar va algoritmlar
O‘rtacha vaqt 2 
daqiqaga qisqaradi

O‘rtacha vaqt 
qisqaradi

4 Onlayn to‘lovlar 
ulushi 45% Mobil ilovalar va internet bank 

xizmatlarini kengaytirish
ulushi 70%gacha 
oshadi Ulushi oshadi

Mijozlar shikoyatlari 
soni 350 shikoyat/oy

Shikoyatlarni avtomatik tahlil 
qilish va tezkor javob berish 
tizimi

Shikoyatlar 150 taga 
kamayadi

Shikoyatlar 
kamayadi

5 To‘lov tizimiga 
ulanish vaqti 1 kun Cloud infratuzilmasi orqali 

ulanishni tezlashtirish
Ulanish vaqti 1 
soatgacha qisqaradi

Ulanish vaqti 
qisqaradi

6 Operatsion 
xarajatlar

2,500,000,000 
so‘m/oy

Xarajatlarni kamaytirish 
uchun jarayonlarni 
optimallashtirish

Xarajatlar 15%ga 
kamayadi 
(2,125,000,000 
so‘m/oy)

Xarajatlar 
kamayadi

Ushbu jadval ma’lumotlaridan ko‘rish mumkinki, ko‘plab tijorat banklari eskirgan infratuzilmalar, yuqori 
operatsion xarajatlar va mijozlarning o‘sib borayotgan kutilmalari bilan bog‘liq bir qator muammolarga duch 
kelmoqda, ya’ni bular quyidagilardir:

Eskirgan (Legacy) tizimlar: Ko‘pchilik banklar hali ham o‘n yillar oldin yaratilgan turli xil tizim va dasturlardan 
foydalanadi. Bu tizimlarning integratsiyasi qiyin, yangi texnologiyalarga moslashishga ojiz va ta’minoti qimmatga 
tushadi.

1.	 Yuqori operatsion xarajatlar: Qo‘l mehnatiga asoslangan yoki yaxshi optimallashtirilmagan jarayonlar 
to‘lov amaliyotlarining tannarxini oshiradi.

2.	 Xavfsizlik zararlari: Kiberhujumlarning ko‘payishi to‘lov tizimlarining xavfsizligiga yangicha yondashishni 
talab qiladi.

3.	 Sekinlik va murakkablik: An’anaviy to‘lovlar, ayniqsa transchegaraviy to‘lovlar, uzoq vaqt talab qilishi va 
ko‘plab vositachilarni o‘z ichiga olishi mumkin.

4.	 FinTech raqobati: FinTech kompaniyalari innovatsion va tezkor to‘lov yechimlarini taklif qilib, banklarga 
jiddiy raqobat tug‘dirmoqda.

5.	 Regulyativ talablar: Moliyaviy jinoyatlarga qarshi kurashish (AML) va mijozni tanib olish (KYC) kabi 
talablarning qat’iylashuvi banklardan o‘z tizimlarini doimiy ravishda yangilashni talab qiladi.

To‘lov amaliyotini takomillashtirish yo‘nalishlari
Tijorat banklari to‘lov amaliyotini takomillashtirish uchun kompleks yondashuvni qo‘llashlari lozim.
Texnologik innovatsiyalarni joriy etish bank to‘lov amaliyotini takomillashtirishning eng muhim yo‘nalishlaridan 

biri hisoblanadi. Real vaqt rejimidagi to‘lovlar (Real-Time Payments – RTP) tizimlari, jumladan O‘zbekistondagi 
UzPay va boshqa tezkor to‘lov infratuzilmalari mijozlarga mablag‘larni zudlik bilan o‘tkazish imkonini beradi. 
Banklar ushbu tizimlarga to‘liq integratsiyalashib, ularning funksional imkoniyatlarini kengaytirishi zarur. 

1	  Muallif ishlanmasi

Sun’iy intellekt (AI) va mashina o‘rganishi (ML) texnologiyalaridan foydalanish firibgarlikni real vaqt rejimida 
aniqlash va oldini olish, chatbotlar hamda virtual assistentlar orqali mijozlarga xizmat ko‘rsatishni yaxshilash, 
to‘lov marshrutlarini optimallashtirish va operatsion xarajatlarni kamaytirish imkonini beradi. Blokcheyn 
texnologiyasi, ayniqsa transchegaraviy to‘lovlarda, shaffoflikni oshirish, xarajatlarni qisqartirish va o‘tkazmalar 
tezligini kuchaytirish salohiyatiga ega bo‘lib, Ripple va Swift GPI kabi yechimlar bu borada yangi imkoniyatlar 
yaratmoqda. API (Application Programming Interface) integratsiyasi banklarga FinTech kompaniyalari va 
uchinchi tomon provayderlari bilan samarali hamkorlik qilish imkonini beradi, ochiq bankchilik (Open Banking) 
esa mijozlarga o‘z ma’lumotlarini boshqa xizmat ko‘rsatuvchilar bilan xavfsiz tarzda bo‘lishish imkoniyatini 
ta’minlab, innovatsion xizmatlar rivojiga zamin yaratadi.

Jarayonlarni optimallashtirish va avtomatlashtirish ham to‘lov tizimlarini modernizatsiya qilishda muhim 
o‘rin tutadi. Robotli jarayonlarni avtomatlashtirish (RPA) orqali odatiy, takrorlanuvchi va qoidalarga asoslangan 
vazifalarni, jumladan ma’lumotlarni kiritish va hisobotlarni shakllantirishni avtomatlashtirish inson omili 
bilan bog‘liq xatolarni kamaytiradi hamda samaradorlikni oshiradi. To‘lov amaliyotidagi barcha jarayonlarni 
standartlashtirish, ularni soddalashtirish va birxillashtirish operatsion aniqlikni ta’minlaydi. Qog‘ozsiz bankchilik 
tamoyillarini joriy etish, ya’ni qog‘oz hujjatlaridan voz kechib, barcha hujjatlarni raqamli formatga o‘tkazish 
jarayonlarning tezkorligini va nazorat imkoniyatlarini kengaytiradi.

Mijoz tajribasini yaxshilash banklarning barqaror rivojlanishida muhim omil hisoblanadi. Mobil ilovalar 
va veb-portallarning foydalanuvchilar uchun intuitiv va sodda interfeysga ega bo‘lishi, to‘lov jarayonining 
qulay va tushunarli tashkil etilishi zarur. Mijozlarning ehtiyojlari va xatti-harakatlariga asoslangan holda 
personallashtirilgan to‘lov yechimlari hamda individual takliflar ishlab chiqilishi xizmat sifatini oshiradi. To‘lovlar 
bilan bog‘liq muammolar yuzaga kelganda tez va samarali qo‘llab-quvvatlash tizimining mavjudligi mijozlar 
ishonchini mustahkamlaydi.

Xavfsizlikni kuchaytirish zamonaviy to‘lov tizimlarining ajralmas tarkibiy qismi hisoblanadi. Ko‘p faktorli 
autentifikatsiya (MFA) foydalanuvchi identifikatsiyasini tasdiqlashda bir nechta tekshirish usullarini qo‘llash 
orqali ruxsatsiz kirish xavfini kamaytiradi. Ma’lumotlarni shifrlash (Encryption) protokollaridan foydalanish to‘lov 
ma’lumotlarining yaxlitligi va maxfiyligini ta’minlaydi. To‘lov tizimlarini doimiy monitoring qilish va potensial 
xavflarni erta aniqlash mexanizmlarini joriy etish firibgarlik hamda boshqa moliyaviy tahdidlarning oldini olish 
imkonini beradi.

Hamkorlik va ekotizim yaratish banklar faoliyatini yanada samarali tashkil etishga xizmat qiladi. FinTech 
kompaniyalarini raqobatchi emas, balki hamkor sifatida ko‘rib, ularning innovatsion yechimlarini bank 
xizmatlariga integratsiya qilish yangi xizmat turlarini shakllantirishga yordam beradi. Boshqa banklar, to‘lov 
tizimlari operatorlari hamda tartibga soluvchi organlar bilan yaqin hamkorlikda ishlash, yagona standartlarni 
ishlab chiqish va ilg‘or tajribalarni almashish moliyaviy infratuzilmaning barqaror rivojlanishini ta’minlaydi. Shu 
bilan birga, yangi texnologiyalar va jarayonlar bilan ishlash uchun xodimlarning muntazam o‘qitilishi hamda 
malakasini oshirish zarur bo‘lib, bu o‘zgarishlarga moslashish va yangi tizimlardan samarali foydalanishni 
ta’minlaydi.

To‘lov amaliyotini takomillashtirish banklarga operatsion samaradorlikni oshirish, xarajatlarni kamaytirish 
va jarayonlarni tezlashtirish imkonini beradi. Qulay, tez va xavfsiz to‘lov xizmatlari orqali mijozlar qoniqishi 
hamda bankka bo‘lgan sadoqat darajasi ortadi. Raqobatbardoshlikni saqlab qolish va yangi mijozlarni jalb qilish 
imkoniyatlari kengayadi. Innovatsion to‘lov xizmatlari orqali yangi daromad manbalari shakllanadi, firibgarlik va 
boshqa moliyaviy jinoyatlarning oldini olish orqali yuqori xavfsizlik darajasi ta’minlanadi.

Mazkur muammolarning hal etilishi natijasida “Bank xizmatlari iste’molchilari bilan o‘zaro munosabatlarni 
amalga oshirishda tijorat banklarining faoliyatiga qo‘yiladigan minimal talablar to‘g‘risida”gi nizomga kiritilgan 
qo‘shimcha va o‘zgartirishlarga muvofiq mobil ilovalarda chakana kreditlarning to‘liq qiymatini mustaqil hisoblab 
chiqish imkoniyati yaratiladi, kredit kartaning asosiy shartlari ochiqlanadi, garovga qo‘yilgan mol-mulklarni 
bosqichma-bosqich garovdan chiqarish tartibi tartibga solinadi hamda kredit bo‘yicha talab qilish huquqi 
sug‘urta tashkilotiga o‘tkazilganligi haqida mijozga xabar jo‘natilishi belgilab qo‘yiladi.

X U L O S A  V A  T A K L I F L A R
Tijorat banklarida toʻlov amaliyotini takomillashtirish uzluksiz va strategik jarayondir. Bu jarayon texnologik 

yangiliklarni joriy etish, jarayonlarni optimallashtirish, mijoz tajribasini yaxshilash, xavfsizlikni kuchaytirish va 
FinTech hamkorligini oʻz ichiga oladi. Ushbu chora-tadbirlarni amalga oshirish orqali banklar nafaqat oʻz faoliyati 
samaradorligini oshiradi, balki kelajakda muvaffaqiyatli rivojlanish uchun mustahkam poydevor yaratadi. Toʻlov 
tizimlarining doimiy evolyutsiyasi bank industriyasining kelajagini belgilab beradi.

Tadqiqot obyekti hisoblangan “DAVR BANK” XATB misolida tadqiqot natijasi sifatida biz mazkur maqola 
doirasida respublikamizda innovatsion bank xizmatlarini tashkiliy asoslarini yanada takomillashtirishga 
qaratilgan quyidagi xulosalarga keldik:

1.	 Iqtisodiyotni erkinlashtirish va modernizatsiyalash sharoitida xo‘jalik yurituvchi subyektlarning asosiy 
maqsadi yuqori foyda olish bo‘lib hisoblanadi. Korxonalarning bajarayotgan operatsiyalarini tez amalga oshirish 
uchun o‘tkazmalarning tezligi yuqori bo‘lishi lozim. Bu o‘tkazmalar tezligi qanchalik yuqori bo‘lsa, shunchalik 
korxonalarning ish samarasi yuqori bo‘ladi.

2.	 Hozirgi zamonda banklararo raqobat kuchli bo‘lgani sababli mijozlar uchun komissiya stavkalari muhim 
rol o‘ynaydi. Misol tariqasida, bank komissiyalari bilan bog‘liq xarajatlar korxonalarning boshqa operatsion 
xarajatlarida aks etadi. Har bir xo‘jalik yurituvchi subyekt hamda jismoniy shaxslar (umuman olganda bank 
mijozlari) xarajatlarni optimallashtirish maqsadida o‘zi uchun narx jihatdan qulay bo‘lgan bankni tanlaydilar. 
Shuning uchun bank tariflarini ko‘rib chiqib, raqobatbardosh tariflar ishlab chiqish kerak deb hisoblaymiz.

3.	 Bankning mijozlar soni ortishi bankdagi aylanma mablag‘lar bilan birga daromadning ortishidan dalolat 
beradi. Tijorat banklarida marketing bo‘limlari shunday darajada ishlashi kerakki, mijozlar o‘zi qiziqib kelishlari 
kerak. Misol tariqasida, imtiyozli shartlarda bank plastik kartalarini emissiya qilish hamda bank mijozlariga 
qulay sharoit yaratib berish o‘z-o‘zidan bank tomonidan jalb qilingan mablag‘larning ko‘payishiga olib keladi. 
Shunday ekan, banklarda emissiya qilinayotgan bank karta turlarini ko‘paytirish va bank kartasini emissiya 
qilishni soddalashtirish lozim deb hisoblaymiz.

4.	 “Bank mijoz uchun” degan shior bilan har bir tijorat banki faoliyat yuritadi. Mijozlarga qulay bo‘lishi uchun 
bank kartalariga xizmat ko‘rsatish infratuzilmasini rivojlantirish, savdo tashkilotlari va servis kompaniyalari bilan 
bitimlar tuzish, naqd pul mablag‘lari uchun qo‘shimcha ish joylarini yaratish, 24 soat davomida inkassatsiyani 
qabul qiladigan bankomatlarni o‘rnatish zarur. Buning natijasida mijozlar tomonidan operatsion kun tugagandan 
so‘ng ham qo‘shimcha operatsiyalarni amalga oshirish imkoniyati yaratiladi. Bunday ish tashkil etilgan banklarga 
mijozlar o‘zi qiziqish bildiradilar. Bu boshqaruv faoliyati bank va korxonaning strategiyasini yanada yaxshiroq 
aniqlash imkonini beradi.

5.	 Tijorat banklari o‘z faoliyatini va mijozlarini tahlil qilishi, bo‘lishi mumkin bo‘lgan o‘zgarishlarni bank 
siyosatidan kelib chiqib prognoz qilishi mumkin. Kelgusida bank ravnaq topishi uchun chet el tajribasi va 
malakali mutaxassislar yordamidan foydalanish kerak. Bank mutaxassislari tijorat banklarining moliyaviy 
holatini, rentabelligini, to‘lov qobiliyatini va boshqa iqtisodiy ko‘rsatkichlarini har tomonlama tahlil qilishlari 
lozim. Tahlil jarayonida ushbu ko‘rsatkichlar nafaqat o‘tgan yillardagi darajasi bilan, balki ushbu tijorat bankiga 
raqobatchi bo‘lgan boshqa banklar bilan taqqoslanishi hamda ilmiy va amaliy asoslangan me’yoriy darajalar bilan 
solishtirilishi kerak. Bunda banklarning iqtisodiy ko‘rsatkichlarining o‘rtacha darajasi to‘g‘risidagi ma’lumotlarni 
davlat statistika idoralaridan olish mumkin. Shunday ekan, tijorat banklarining moliyaviy holatini, rentabelligini, 
to‘lovga qobiliyatini ifoda etuvchi ko‘rsatkichlarni boshqa banklar bo‘yicha tahlil qilib chiqish lozim. Bu bank 
daromadining nimalardan shakllanayotganini tahlil qilishga asos yaratadi va ushbu tahlillar asosida yangi bank 
xizmatlarini joriy qilish yoki mavjud xizmatlarni yaxshilash imkonini beradi degan xulosaga keldik.

6.	 Bugungi kunda bank xodimlarini saralash, tanlash, ishga qabul qilish va personalni boshqarishni 
takomillashtirishga doir tavsiyalar ishlab chiqishga ixtisoslashgan konsalting kompaniyalar mavjud bo‘lib, shu 
kompaniyalar xizmatidan foydalangan holda malakali xodimlarni jalb qilish, tayyorlash va qayta tayyorlash 
orqali xodimlar salohiyatini oshirish kerak deb hisoblaymiz.

Bular asosida iqtisodiyotni modernizatsiyalash sharoitida tijorat banklarida personalni boshqarishning 
zamonaviy tizimini joriy etish innovatsion bank xizmatlarini rivojlantirishga zamin yaratishi mumkin.

7.	 Zamonaviy texnologiyalar davrida bank mijozlarining ishini tezlashtirish hamda bank xodimlarining 
ish ko‘lamini kamaytirish maqsadida masofaviy bank xizmatlarini yanada rivojlantirish kerak deb hisoblaymiz. 
Mijoz bank binosiga kelmasdan turib barcha operatsiyalarni bajarish imkoniyatiga ega bo‘lishi pirovard natija 
hisoblanadi.

